Plan rada Instituta za istoriju u Sarajevu za 2004. godinu
NAUČNO-STRUČNA DJELATNOST INSTITUTA U CJELINI

U realizaciji programa rada Instituta za istoriju u Sarajevu za 2004. godinu biće angažirano više naučnih i stručnih radnika nego u 2003. godini. To znači da planiramo povećati broj naučnih suradnika angažiranih u Institutu, i to već početkom 2004. (od početka januara angažiranjem jednog mladog suradnika za razdoblje srednjovjekovne povijesti). Planiramo u drugoj polovini 2004. godine primiti još dva nova stručna suradnika, čime bi broj novoangažiranih suradnika u 2004. bio jednak broju angažiranih tokom 2003. godine. Ukoliko od nadležnog Ministarstva dobijemo potrebna finansijska sredstva taj broj bi mogao biti i veći, jer se kao nužna potreba nameće angažiranje mladih suradnika na proučavanju balkanske povijesti posljednjih decenija 20. stoljeća.

Osim pojedinačnih zadataka koji su u ovom programu formulirani za svakog suradnika, Institut će tokom juna 2004. organizirati međunarodni naučni skup o temi Sarajevo 1914. – devedeset godina poslije. Osim toga, planiramo tokom septembra 2004. u suradnji sa Odjeljenje za istočnoevropske i orijentalne studije iz Osla organizirati novu konferenciju o historijskim mitovima, te u suradnji sa Friedrich Naumann Stiftung Dijalog historičara iz Bosne i Hercegovine, uz sudjelovanje historičara iz Hrvatske i Srbije i Crne Gore, a osnovni cilj je uspostavljanje pokidanih veza između ovih historiografija.

Zajedno sa Hrvatskim institutom za povijest iz Zagreba organizirat ćemo razgovore delegacija dva navedena instituta, na kojem će biti razmatrani oblici i mogućnosti proširenja saradnje. Planiramo također slične kontakte uspostaviti sa srodnim institucijama u Beogradu i Podgorici, te u Ljubljani. Posebnu pažnju ćemo posvetiti mađunarodnoj suradnji, pri čemu je na prvom mjestu unapređenje suradnje sa Odjeljenjem za istočnoevropske i orijentalne studije Univerziteta u Oslu, te suradnja sa drugim institucijama i historičarima iz Sjedinjenih Američkih Država.

U 2004. godini Institut će pripremiti nekoliko naučnih projekata, a osnovna namjera nam je da preko finansiranja tih projekata okupimo mlađe historičare, koji će na taj način raditi svoje magistarske i doktorske disertacije bez stalnog zaposlenja u Institutu.

I u 2004. godini Institut će, iako u okviru svojih skromnih finansijskih mogućnosti, posvetiti pažnju izdavačkoj djelatnosti. Predviđa se objavljivanje knjiga koje se pripremljene za štampu tokom 2003. I to:

· Organizacija Crkve Bosanske u XV stoljeću, autora dr. Peje Ćoškovića 

· Prevod knjige Ratno školstvo u Sarajevu (Treća gimnazija 1992.-1995.), autora Davida M. Bermana 

· Bosanskohercegovački gradovi na razmeđu 19. i 20. stoljeća, autora Iljasa Hadžibegovića. 

Osim toga, planiramo pripremiti za štampu slijedeće časopise i monografije:

· Prilozi, br. 33 

· Bosna i Hercegovina. Povijest. 

· Iseljavanje muslimanskog slavenskog stanovništva (Bošnjaka, Goranaca, Torbeša i dr.) iz Sandžaka, Makedonije i sa Kosova u Tursku (1912.-1970.), autora dr. Safeta Bandžovića 

· Prevod knjige Crkva Bosanska, autora Johna Finea 

· Bibliografija objavljenih izvora i literature o srednjovjekovnoj Bosni i Humu (1978.-2000.), autora mr. Esada Kurtovića 

· U suradnji sa Hrvatskim institutom za povijest iz Zagreba objaviti Zbornik radova sa naučnog skupa Fenomen krstjani u srednjovjekovnoj Bosni i Humu 

· U suradnji sa Hrvatskim institutom za povijest iz Zagreba objaviti Dnevnik Leona Bilinskog (prijevod sa poljskog jezika) 

Potrebno je napomenuti da će Institut u 2004. godini djelovati sa veoma ograničenim finansijskim sredstvima, i neriješenim statusom postojećih prostorija. Sve će se to negativno odražavati na njegovu ukupnu aktivnost.

PREGLED PLANIRANIH POJEDINAČNIH NAUČNO-STRUČNIH I OSTALIH POSLOVA SARADNIKA INSTITUTA ZA HISTORIJU

1. Dr. Husnija Kamberović, naučni suradnik - direktor Instituta

Obavljat će poslove direktora Instituta za istoriju. U te poslove u prvom redu spadaju poslovi izrade godišnjih i srednjoročnih programa Instituta, praćenje njihove realizacije, organizacija naučnih skupova, okruglih stolova i savjetovanja, saradnja sa odgovarajućim resornim Ministarstvom Kantona Sarajevo, saradnja sa Univerzitetom u Sarajevu, saradnja sa srodnim naučnim ustanovama i pojedincima u zemlji i u inostranstvu, briga o materijalnom položaju saradnika Instituta i o uslovima rada.

Osim toga, direktor rukovodi radom Naučnog vijeća Instituta, na čelu je Redakcije PRILOGA, časopisa kojeg izdaje Institut i organizuje izdavačku djelatnost.

SREDNJI VIJEK

2. Amir Kliko, stručni suradnik

Pohađati nastavu na posdiplomskom studiju i položititi sve ispite iz prve godine, a u skladu sa nastavnim planom i programom Filozofskog fakulteta u Sarajevu,

Upisati drugu godinu na posdiplomskom studiju,

Završiti još dva stupnja italijanskog jezika.

OSMANSKI PERIOD

3. Ramiza Smajić, stručni saradnik

Naziv projekta: Društveno-političke prilike u Bosanskoj krajini prema djelima Muvekkita, Pečevije i Naime. Usporedbe sa narodnom tradicijom.

Rok: 2004. godina.

Istraživanja u Bihaću i Banjaluci (10 dana).

Zavšiti rukopis i odbraniti magistarski rad.

4. Hana Younis, stručni suradnik

Pohađati nastavu na posdiplomskom studiju i položititi sve ispite iz prve godine, a u skladu sa nastavnim planom i programom Filozofskog fakulteta u Sarajevu,

Upisati drugu godinu na posdiplomskom studiju,

Završiti dva stupnja turskog jezika.

AUSTROUGARSKI PERIDO

5. Edin Veladžić, stručni suradnik

· Slušati predavanja na postdiplomskom studiju na Filozofskom fakultetu u Sarajevu

· Pripremati i položiti ispite sa prve godine postdiplomskog studija

· Završiti tri kursa njemačkog jezika na Goethe institutu u Sarajevu

· Boraviti jedan mjesec dana na stručnom usavršavanju na Georg Eckert Institutu u Braunschweingu u Njemačkoj

PERIOD IZMEĐU DVA SVJETSKA RATA (1918.-1941.)

6. Dr. Tomislav Išek, naučni savjetnik

Suradnik će raditi na dva projekta, i to:

A: Naziv projekta: Mjesto i uloga "Napretka" u kulturnom životu Hrvata Bosne i Hercegovine (1918.-1941.)

Rok: 1998.-2005.godine

· Završiti istraživanja u Arhivu Bosne i Hercegovine; 

· Obaviti istraživanja u Sveučilišnoj knjižnici u Zagrebu i (nakon provjere) u arhivima u Banjaluci; 

· Napraviti 1-2 poglavlja teme «Mjesto i uloga HKD Napredak u kulturnom životu Hrvata Bosne i Hercegovine 1918-1941.» 

B: Naslov projekta: Slovenci u Bosni – Bosanci u Sloveniji

Rok: 2004.-2005. godina

Na ovom projektu suradnik će:

Kao voditelj projekta sa bosanskohercegovačke strane koordinirati istraživanja mladih suradnika angažiranih na projektu.

Obaviti istraživanja u Sloveniji u trajanju od 15 dana

7. Dr. Safet Bandžović, naučni saradnik

Naziv projekta: Bošnjački muhadžiri u Drugom svjetskom ratu

Rok: 2004.- 2008. godina

U toku 2004. suradnik će započeti istraživanja arhivske građe arhivima u Sarajevu, kao i, ukoliko se osiguraju potrebna finansijska sredstva, u arhivima u Mostaru, Bihaću, Tuzli i Banjaluci.

8. Mr. Seka Brkljača, istraživač-saradnik

Naslov projekta: Gradovi u Bosni i Hercegovini – privreda i stanovništvo

1918.-1941.godina

Rok: 1997.-2004. godina

Završiti pisanje rukopisa i odbraniti doktorsku disertaciju

9. Mr. Muhidin Pelesić, istraživač-saradnik

Naziv projekta: Bliski istok u jugoslovenskoj vanjskoj politici (1930.-1948.)

Rok: 1998.-2004. godina

Suradnik će tokom 2004. završiti rukopis i odbraniti doktorsku disertaciju.

10. Sonja Dujmović, stručni saradnik

Naslov projekta: Srpsko građanstvo u BiH 1918.-1941. godine.

Rok: 1998.-2004. godina.

Odbraniti magistarski rad i započeti pripreme za štampanje rukopisa.

PERIOD SOCIJALISTIČKE JUGOSLAVIJE (1945.-1992.)

11. Dr. Budimir Miličić, naučni savjetnik

Naziv projekta: Agrarni odnosi u Bosni i Hercegovini 1945-1956. godine

Rok: 1997.- 2004. godina

U toku 2004. godine saradnik će napisati tekst i predati Institutu završen projekat.

Za obradu teme Agrarni odnosi u Bosni i Hercegovini 1945-1956. godine osjeća se potreba za dodatnim istraživanjima arhivske građe locirane u arhivima Bosne i Hercegovine i Srbije i Crne Gore, kako niže slijedi:

· Arhiv Srednje Bosne – Travnik (7 radnih dana) 

· Regionalni arhiv Doboj (5 radnih dana) 

· Regionalni arhiv Tuzla (10 dana) 

· Arhiv Bosanska krajina – Banja Luka (10 radnih dana) 

· Arhiv Jugoslavije – Beograd (10 dana) 

· Arhiv Vojvodine – Novi Sad (10 dana) 

12. Mr. Vera Katz, istraživač – saradnik

Naziv projekta: Društveni i ekonomski razvoj Bosne i Hercegovine u tranziciji 1945.-1953.

Rok 1998.-2004. godina

Tokom 2004. suradnica će završiti rukopis i odbraniti doktorsku disertaciju.

13. Mr. Senija Milišić, istraživač - saradnik

Naslov projekta: Institucionalizacija nauke i kulture u Bosni i Hercegovini (1945.-1958.)

Rok: 1997.-2004. godina

Tokom 2004. suradnica će odbraniti doktorsku disertaciju i pripremiti rukopis za štampu.

13. Gina Zorabdić, bibliotekar - dokumentator

Obavljati redovne poslove u Biblioteci. Posebna aktivnost će biti usmjerena na stvaranje kompjuterske baze knjižnoga fonda.

SEKRETARIJAT INSTITUTA

U skladu sa važećim zakonskim propisima i odredbama Pravila Instituta, u Sekretarijatu Instituta čiji je dio i računovodstvo, planira se izvršavanje redovnih zadataka vezanih za pravno-administrativne i finansijsko-računovodstvene poslove, prema zakonskim i dogovorenim rokovima.

DIREKTOR

Dr. Husnija Kamberović

